
GESTAPENNINN

Oft flýgur mér í hug að við Þingeyingar séum að missa
loftið, montið er ekki svipur hjá sjón frá því sem áður var,
enda höfum við misst mikið af því sem við áður vorum
stolt af. En sem Þingeyingar þá er ekkert annað í boði
en að setja höfuðið upp og kassann fram.

Við  eigum  að  vera

mont in  af  arfinum

Þegar ég mætti á dögunum á hundrað ára
afmæli Laugaskóla, sá ég að enn örlar á
þingeyska loftinu. Sú samkoma var til mikils
sóma bæði fyrir þá sem að henni stóðu sem
og samfélagið allt. Við Þingeyingar megum
líka vera stolt af síðasta samstarfsverkefninu
sem eftir stendur milli sveitarfélaga í Þing-
eyjarsýslum, Menningarmiðstöð Þingeyinga.

Okkur Þingeyingum hefur auðnast að halda
óvenjulega vel um menningararfinn okkar.
Héraðsskjalasafn Þingeyinga er þriðja elsta
héraðsskjalasafn landsins. Það geymir m.a.
gríðarlegt magn af einkaskjölum enda hafa
Þingeyingar verið einkar ritfærir alla tíð.
Ljósmyndasafn Þingeyinga telur orðið yfir tvö
hundruð þúsund ljósmyndir.

1949 var Bændafélag Þingeyinga stofnað.
Þegar vélvæðing hófst í sveitum landsins
áttuðu menn sig á því að áhöld og verklag fyrri
tíma var að týnast og hafði framannefnt félag
forgöngu um að safna munum úr héraði.
Kristján Eldjárn, þá þjóðminjavörður, stóð fyrir
endurbyggingu og viðhaldi á Grenjaðarstað
sem þá var kominn í eigu Þjóðminjasafnsins.
Að endurbótum loknum 1958 var þeim
munum sem safnast höfðu komið fyrir í
bænum og Byggðarsafn Suður Þingeyinga
varð til. 

Snartarstaðir við Kópasker er einstök perla
sem ég held oft að sé mörgum falin, þar er
mikið af einstökum textíl, munum og sögum
m.a. sagan af húfugerðinni í Leirhöfn. Í raun
ættu allir Þingeyingar að heimsækja Snartar-
staði að minnsta kosti einu sinni á ævinni.

Sauðaneshús á Langanesi er einstakt hús á
landsvísu, en um er að ræða elsta steinhús í
Þingeyjarsýslum, hlaðið úr grágrýti árið 1879.

Við Þingeyingar megum vera þakklát Jóhanni
Skaptasyni og konu hans Sigríði J. Víðis, að
öðrum ólöstuðum þá má segja að bygging
Safnahússins á Húsavík sé þeim hjónum að
þakka. Safnahúsið er einstök bygging sem hýsir
marga af verðmætustu gripum okkar Þing-
eyinga. Ekki er algengt á landsbyggðinni að
húsnæði sem hýsir söfn sé hannað sem slíkt í
upphafi. Safnahúsið á Húsavík, með raka- og
hitastýrðar geymslur og er lykillinn að því að
Menningarmiðstöð Þingeyinga sé viðurkennt
safn. Húsið hýsir Ljósmyndasafn, Myndlistasafn,
Sjóminjasafn, Náttúrugripasafn og Héraðs-
skjalasafn. Auk þess er Menningarmiðstöðin
ábyrg fyrir útgáfu Árbókar Þingeyinga. 

Við eigum að sýna þingeyskt mont gagnvart
Menningarmiðstöð Þingeyinga, enda er hún
okkar allra.

Í desember bjóðum við upp á jóladagatal á Facebook síðu sveitarfélagsins í samstarfi
við Menningarmiðstöð Þingeyinga. Snorri G. Sigurðsson, héraðsskjalavörður hefur
dustað rykið af ljósmyndum frá ýmsum tímabilum í lífi Þingeyinga, og á hverjum degi
til jóla birtum við eina.

Jóladagatal  Þingey jarsveitar

Myndirnar eru sumar hverjar þannig, að vitað er upp á hár hver er á myndinni og hvar hún
er tekin, en það á ekki við um þær allar. Fylgjendur Facebook síðu sveitarfélagsins geta látið
ljós sitt skína og veitt upplýsingar um myndirnar í athugasemdum. 

Hver veit nema eitthvað nýtt komi í ljós!

FRÉTTIR

FYLGJAST MEÐ

VEIST ÞÚ HVAR ÞESSI

MYND ER TEKIN?

https://www.facebook.com/thingeyjarsveit
https://www.facebook.com/thingeyjarsveit


Knútur Emil Jónasson, Gerður Sigtryggsdóttir, Arnór Benónýsson, Jóna Björg Hlöðversdóttir og
Haraldur Bóasson. Á myndina vantar vantar Árna Pétur, Eyþór, Ragnhildi og Halldór.

Sveitarstjórn hefur ásamt starfsfólki sveitarfélagssins unnið að fjárhagsáætlun
fyrir 2026 ásamt fleiri lögboðnum haustverkum. Stefnt er að því að ljúka þessari
vinnu og fara með hreint borð í jólafrí. Vinnan gengur vel og útlitið ágætt, þó svo
öll séum við sammála um að það væri vandalaust að hafa úr meiru að spila.

AF VETTVANGI SVEITARSTJÓRNAR

Sveitarstjóri og oddviti sátu áhugaverða
Byggðaráðstefnu um félagslegan fjölbreyti-
leika samfélaga á vegum Byggðastofnunar í
Skjólbrekku.

Sveitarstjórnarfulltrúar fóru á kraftmikla ráð-
stefnu um framtíðina á Bakka á Húsavík sem
haldin var 20. nóvember. Við fylgjumst vel
með enda samliggjandi atvinnusvæði og
uppbygging iðnaðar á Húsavík nátengd
uppbyggingu Landsvirkjunar á Þeistareykjum
í Þingeyjarsveit.
 
Sveitarstjórnarfulltrúar sátu vel heppnaðan
kynningarfund varðandi málefni Laugafisks
að Breiðumýri þar sem fulltrúar frá Samherja
og Heilbrigðiseftirliti Norðurlands eystra
kynntu breytingar á regluverki og búnaði til
að mæta auknum kröfum.

Aðalskipulagstillagan er komin úr kynningu
og hún ásamt innsendum athugasemdum er
komin í yfirferð hjá skipulagsnefnd og vonast
er til að sú vinna klárist á næstu vikum. Það
verður góður áfangi að ná.
 
Útboð sorphirðu er komið í auglýsingu og
vonast er eftir góðri niðurstöðu í því. Þá
kemur að því að við þurfum öll að einbeita
okkur að því að aðlagast nýju kerfi svo rekstur
þess megi verða sem hagstæðastur.

https://www.youtube.com/watch?v=rKfIgM4zBS4&t=1s


Fyrir liggur meðal annars uppbygging ferðamannastaðar við Aldeyjarfoss, Ingvarafoss og Hrafnabjargafoss

Þingeyjarsveit hefur í samstarfi við Markaðsstofu Norðurlands og Mývatnsstofu,
unnið að verkefni sem felur í sér greiningu á stöðu ferðaþjónustu í Þingeyjarsveit,
ásamt vinnslu aðgerðaáætlunar til frekari þróunar greinarinnar í sveitarfélaginu.

Markmið verkefnisins er að móta sam-
eiginlega sýn fyrir uppbyggingu ferða-
þjónustu í Þingeyjarsveit og áherslur fyrir
markaðssetningu á næstu árum, með áherslu
á vetrartímann. Ljóst er að gríðarleg tækifæri
eru á svæðinu til þess að lengja ferðamanna-
tímabilið og bjóða fleiri gesti velkomna yfir
veturinn, en í skýrslunni er farið yfir helstu
áskoranir og hægt að skoða aðgerðaráætlun
til framtíðar. 

Opin vinnustofa var haldin í maí í tengslum
við verkefnið. Markmið vinnustofunnar var að
fá fram sjónarmið fulltrúa ferðaþjónustu-
fyrirtækja í Þingeyjarsveit, íbúa, sem og
fulltrúa sveitarstjórnar, til frekari uppbygg-
ingar og markaðssetningar greinarinnar.
   Skýrslan var kynnt á opnum fundi í net-
heimum 28. október síðastliðinn sem var vel
sóttur. 

Aðilar verkefnisins vinna nú að frekari útfærslu
þeirra aðgerða sem lagt er til að ráðist verði í
samkvæmt niðurstöðum verkefnisins.

Gríðarleg  tækifæri  í  vetrar-

ferðamennsku í  Þingey jarsveit

FRÉTTIR

SJÁ SKÝRSLU

https://www.thingeyjarsveit.is/static/files/Skyrslur/skyrsla-loka-10nov2025.pdf


Hluti af verkum krakkanna

Samsýningin Viðbragð var opnuð á Listasafninu fimmtudagskvöldið 27.
nóvember, en á meðal listamanna sem taka þátt í sýningunni eru sex krakkar úr
Þingeyjarskóla. Þau taka þátt ásamt listamanninum Hrafnkeli Sigurðssyni, sem
hefur verið í listamannsdvöl í Mývatnssveit á vegum rannsóknarseturs HÍ í
Þingeyjarsveit.

Í tengslum við listamannsdvölina var ósk um
tengjast samfélaginu. Sjónlistakennari Þing-
eyjarskóla, Kristrún Ýr, var að kenna valáfanga
fyrir 8-10. bekk í skúlptúragerð, sem hentaði
frábærlega enda Hrafnkell að vinna með
skúlptúra. 

Það eru sex nemendur í áfanganum og þau
tóku vel í samstarfið með Hrafnkeli, en það
eru þau Ellý Hjaltalín Hayhurst, Noah Hjaltalín
Hayhurst, Bjartur Ingi Gunnarsson, Hildur Ósk
Gunnarsdóttir, Þór Sæmundsson og Hrefna
Bragadóttir.

„Ég gæti ekki verið ánægðari með þennan
frábæra hóp af listafólki sem á framtíðina fyrir
sér í alls kyns sköpunarverkum. Ég er að
springa úr stolti,“ segir Kristrún Ýr, sjónlista-
kennari í Þingeyjarskóla.

Verk krakkanna verða til sýnis á safninu til 8.
febrúar 2026, en fjöldi listamanna taka þátt í
sýningunni, bæði íslenskir og erlendir. Við-
bragð er hluti af þverfaglegu samvinnu-
verkefni sem rannsóknasetur Háskóla Íslands í
Þingeyjarsveit stendur að í samstarfi við aðra
fræðimenn, listamenn og aðgerðasinna. 

Nemendur  í  Þingey jarskóla
sýna  skú lptúraverk  á
Listasafninu á  Akureyr i

FRÉTTIR

LESA VIÐTALIÐ

https://www.listak.is/is/syningar/naestu-syningar/vidbragd
https://www.thingeyjarsveit.is/is/frettir-tilkynningar/verk-eftir-nemendur-i-thingeyjarskola-a-listasafninu-a-akureyri


HELSTU VIÐFANGSEFNI OG ÁBYRGÐ
Vinnur undir leiðsögn yfirmatráðs.
Þátttaka í matseld fyrir nemendur og
starfsfólk Þingeyjarskóla.
Frágangur og þrif í eldhúsi og matsal.

HÆFNIKRÖFUR
Skipulagshæfni, snyrtimennska og sjálfstæði
í vinnubrögðum.
Hæfni í mannlegum samskiptum og
frumkvæði í starfi.
Stundvísi og áreiðanleiki.

STARF Í BOÐI:
AÐSTOÐ Í ELDHÚSI ÞINGEYJARSKÓLA

ATVINNA

FRESTUR:
15. DES

Upplýsingar um starfið veitir Jóhann Rúnar Pálsson, skólastjóri
Email: johannrunar@thingeyjarskoli.is  // sími: 464-3580/899-0702

ÓSKUM EFTIR STARFSMANNI Í 60% STARFSHLUTFALL VIÐ AÐSTOÐ Í
ELDHÚSI ÞINGEYJARSKÓLA Á HAFRALÆK FRÁ OG MEÐ 5. JANÚAR 2026
(MÖGULEIKI ER Á HÆRRA STÖÐUHLUTFALLI Í  BLAND VIÐ ÖNNUR STÖRF EF ÁHUGI Á SLÍKU)

SKOÐA MÁL
OG ATHUGA-

SEMDIR

Aðalskipu lag  Þingey jarsveitar

FRÉTTABRÉF ÞINGEYJARSVEITAR

SKIPULAGSMÁL

NÓVEMBER 2025

Nú er auglýsingartíma aðalskipulagsins lokið en það er síðasta
skref í samráði við íbúa, hagsmunaaðila og stofnanir vegna
vinnu við nýtt aðalskipulag Þingeyjarsveitar. 

Alls bárust 74 athugasemdir sem eru mis umfangsmiklar. Nú vinnur
skipulagsnefnd og svo sveitarstjórn að því að fara í gegnum allar
athugasemdir og umsagnir og móta viðbrögð við þeim. Þegar fyrir
liggur hvernig verður brugðist við athugasemdum og sveitarstjórn
hefur samþykkt tillöguna verður öllum athugasemdum svarað og
skipulagið sent til Skipulagsstofnunar til staðfestingar

Þingeyjarsveit vill koma á framfæri þökkum fyrir samráðið.

https://skipulagsgatt.is/issues/2023/881


Nýtt húsnæði er töluvert stærra og staðsett austan við lónið

Jarðböðin í Mývatnssveit eru hraðvaxandi um þessar mundir, en auk þess að vera að
stækka húsakostinn úr 1100 fermetrum í u.þ.b. 4000, er nýlega búið að opinbera nýtt nafn
og merki baðanna. „Okkur langaði að færa enska nafnið nær því sem böðin heita á
íslensku, en við verðum áfram Jarðböðin. Enska nafninu var breytt úr Mývatn Nature
Baths í Earth Lagoon Mývatn,“ segir Guðmundur Þór Birgisson, framkvæmdastjóri
Jarðbaðanna.

Núverandi húsnæði með veitingasölu, mót-
töku og búningsklefum verður fjarlægt, en
framkvæmdir við nýtt húsnæði hafa staðið yfir
síðustu fimm árin og áætluð opnun nýrra
Jarðbaða verður í apríl næstkomandi. Lokað
verður 1. janúar vegna framkvæmdanna og
opnað aftur í vor. 

FRÉTTABRÉF ÞINGEYJARSVEITAR

VIÐTAL

NÓVEMBER 2025

Nýtt  nafn  og  stækkun  um  3000

fermetra  hjá  Jarðböðunum

LESA VIÐTALIÐ

https://www.thingeyjarsveit.is/is/frettir-tilkynningar/nytt-nafn-og-staekkun-um-3000-fermetra-hja-jardbodunum

HELSTU VIÐFANGSEFNI OG ÁBYRGÐ
hefur yfirumsjón með starfsemi í eldhúsi og
annast almenn eldhússtörf
annast matseld í samræmi við ráðleggingar
landlæknis um mataræði barna í leik- og
grunnskólum
sér um innkaup matvæla, frágang þeirra og
geymslu á þeim
annast tilfallandi önnur störf s.s. í tengslum
við fundi, aðrar samkomur og uppbrotsdaga

HÆFNIKRÖFUR
matartækninám
þarf að hafa góða samskiptahæfni og
kappkosta að sýna nemendum og
samstarfsfólki virðingu í hvívetna
þekking/reynsla af daglegum rekstri
mötuneytis
þekking/reynsla af næringarfræði, sérfæði,
gæðum og fjölbreytileika matar er
nauðsynleg

LAUS STAÐA MATRÁÐS Í 90% STÖÐU 
Í STÓRUTJARNASKÓLA

ATVINNA

FRESTUR:
2. des

UPPLÝSINGAR UM STARFIÐ:
4643220/8483547  /  Email: birnada@storutjarnaskoli.is

MIÐVIKUDAGINN 24. DESEMBER

FÖSTUDAGINN 26. DESEMBER

ATH - OPIÐ 27. DESEMBER

MIÐVIKUDAGINN 31. DESEMBER

MIÐVIKUDAGINN 24. DESEMBER

ATH - OPIÐ 27. DESEMBER

MIÐVIKUDAGINN 31. DESEMBER

LOKANIR Á GÁMASVÆÐUM YFIR
HÁTÍÐARNAR

LOKAÐ Á STÓRUTJÖRNUM: LOKAÐ Á GRÍMSSTÖÐUM:

TILKYNNING



Gestur Geirsson, framkvæmdastjóri landvinnslu Samherja. Gerður sveitarstjóri opnaði fundinn.

Þingeyjarsveit bauð til upplýsingafundar um stöðu fiskþurrkunar ÚA, þriðjudaginn
25. nóvember klukkan 17:00. Fundurinn var haldinn í Þinghúsinu á Breiðumýri.

Á fundinn kom Leifur Þorkelsson, forstöðu-
maður Heilbrigðiseftirlits Norðurlands eystra
og gerði grein fyrir þeim kröfum sem uppfylla
þarf til að starfsleyfi fyrir starfsemina verði
gefið út. 

Gestur Geirsson framkvæmdastjóri land-
vinnslu Samherja tók næstur til máls og sagði
frá þeim framkvæmdum sem nú standa yfir til
að uppfylla þau skilyrði sem sett eru varðandi
starfsemi fiskþurrkunar.

Í kjölfarið voru umræður þar sem íbúar gátu
komið sínum spurningum og sjónarmiðum á
framfæri.

Vel var mætt á fundinn, en um það bil 40
manns komu saman í Breiðumýri. Brynja Dögg
Ingólfsdóttir skipulagsfulltrúi Þingeyjarsveitar
sá um fundarstjórn og Gerður Sigtryggsdóttir
opnaði fundinn.

Samherji hefur þurrkað fisk eftir starfsleyfi
sem Heilbrigðisnefnd Norðurlands eystra
gefur út, en við endurnýjun leyfisins árið 2023
voru gerðar athugasemdir við lyktar- og
hávaðamengun, en kvartanir og ábendingar
frá íbúum hafa reglulega borist. Samherja var
þá veittur frestur til að lagfæra frávikin.

Vel  mætt  á  fund  um  framt íð
f iskþurrkunar  á  Laugum

FRÉTTIR



Jólasveinarnir í Dimmuborgum taka á móti gestum í desember!
 Miðasala fyrir heimsóknir og jólasveinabaðið á tix.is

6. og 7. DESEMBER 2025
JÓLASVEINAHÁTÍÐIN Í MÝVATNSSVEIT

 
Jólasveinarnir í Dimmuborgum kl 11-13

 

 
Stóri Jólamarkaðurinn í Skjólbrekku kl 12-17

 
 

Jólasveinabaðið í Jarðböðunum við Mývatn kl 16
 

 

Sunnudagur 7. desember

Laugardagur 6. desember
Opnunarhátíð Jólasveinanna í Dimmuborgum kl 11-14 

 

Fjölbreytt úrval af norðlenskri hönnun og matvöru.
Kvenfélag Mývatnssveitar verður með vöfflu og kakósölu.

Heimsæktu Jólasveinana í Dimmuborgum. Sprell, söngvar og gleði svo allir
komast í jólaskap! Miðasala á tix.is.

Heimsæktu Jólasveinana í Dimmuborgum. Sprell, söngvar og gleði svo allir
komast í jólaskap! Miðasala á tix.is. 
Stóri Jólamarkaðurinn í Skjólbrekku kl 12-16
Fjölbreytt úrval af norðlenskri hönnun og matvöru. 
Kvenfélag Mývatnssveitar verður með vöfflu og kakósölu.

Jólasveinarnir í Dimmuborgum baða sig einu sinni á ári og eru misglaðir með þá
hefð.Sumir gætu hugsað sér marg tannað skemmtilegra en í bað skulu þeir!

Ekki láta þig vanta í fjörið!

Upplifðu aðventuna í Mývatnssveit,
töfralandi jólanna

Veljum íslenskt
í jólapakkann!

www.yulelads.is
www.visitmyvatn.is



Stórutjarnaskóli - Þingeyjarskóli
 Desember 2025

2. desember - Þingeyjarskóli 
9. desember - Stórutjarnaskóli 
16. desember - Þingeyjarskóli

kl. 12:45 í Stórutjarnaskóla (464 3222) 
kl. 13:00 í Þingeyjarskóla (464 3583)

 
Þeir sem ætla að fá hádegismat þurfa að panta fyrir hádegi á

mánudeginum fyrir samverustund.
Hádegismatur kostar 853 kr. á mann

og verður innheimtur með greiðsluseðli á 2-3 mánaða fresti.

Boccia hefst kl. 11:45 í Stórutjarnaskóla þegar samvera er þar. 

Minnum á facebook síðu okkar sem heitir
,,Félagsstarf 60+ í Þingeyjarsveit’’

en þar setjum við inn ýmsar upplýsingar.

Bestu kveðjur, 
Hanna Magga (863 3381) - Svana (898 0463)

Hádegismatur

Félagsstarf 60 ára og eldri
Þingeyjarsveit 



Fréttabréf Þingeyjarsveitar 2. árg. 6. tbl. 
Ritstj. og ábyrgðamaður: Ragnheiður Jóna Ingimarsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

FYLGDU
ÞINGEYJARSVEIT Á
INSTAGRAM OG
FACEBOOK

Skráðu þig á póstlista
sveitarfélagsins HÉR og fáðu allar

fréttir sendar beint til þín!

Fréttabréf Þingeyjarsveitar 2. árg. 10. tbl. 
Ritstj. og ábyrgðamaður: Gerður Sigtryggsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

4. Fræðslu- og velferðarnefnd1
8. Atvinnu- og nýsköpunarnefnd
10. Skipulagsnefnd
11. Sveitarstjórn
16. Íþrótta- og tómstundanefnd
18. Umhverfisnefnd

ATH! Lokað verður á
skrifstofu sveitarfélagsins
aðfangadag og gamlársdag.

DESEMBER

Smelltu HÉR til að lesa síðustu
fundargerðir.

Allar fundargerðir nefnda má finna
á thingeyjarsveit.is

Við minnum á að Hlaupastelpan birtist
rafrænt á heimasíðu Þingeyjarsveitar

og kemur að jafnaði út vikulega.

FUNDADAGATAL 
ÞINGEYJARSVEITAR

Eftirtaldir starfsmenn verða með viðveru 
í Mývatnssveit sem hér segir í desember:

Gerður Sigtryggsdóttir
Sveitarstjóri
hefur viðveru samkvæmt samkomulagi í desember.

Margrét Hólm Valsdóttir
Sviðsstjóri fjármála- og stjórnsýslusviðs
föstudagana 5. og 19. desember frá 10-15.

Ingimar Ingimarsson sviðsstjóri umhverfis- og
framkvæmdasviðs
Alla þriðjudaga. Hægt er að óska eftir viðtalstíma í Gíg.

Rögnvaldur Harðarson byggingarfulltrúi
Alla þriðjudaga. Hægt er að óska eftir viðtalstíma í Gíg.

Hægt er að bóka viðtalstíma á öðrum dögum eftir
samkomulagi. Beiðnir um viðtalstíma sendist á netfangið:
thingeyjarsveit@thingeyjarsveit.is eða í síma 512 1800

https://www.thingeyjarsveit.is/is/hlaupastelpan
https://www.facebook.com/thingeyjarsveit
https://www.thingeyjarsveit.is/is/moya/formbuilder/postlisti

